
ՆԱԽԱԳԾԻ
	1. ՀՀ պաշտպանության նախարարություն
	11.12.2023թ.

	
	ՊՆ/510/8153-2023

	1. Յուրի Արենի Բաբլումյանի (ծնված՝ 17.04.2006թ.) 18 տարին լրանում է 2024թ. ապրիլի 17-ին և նախագծում պետք է սահմանվի, որ տրվող տարկետումն ուժի մեջ է մտնում քաղաքացու 18 տարին լրանալու օրվանից, 	
	Ընդունվել է


	2. Տիգրան Արմենի Մխիթարյանին (ծնված՝ 08.12.2005թ.) որպես ԲՏՃՄ ուղղություններով սովորողի ՀՀ կառավարության 2023 թվականի հուլիսի 27-ի N 1290-Ա որոշմամբ տրվել է տարկետում` մինչև 2027թ. ամառային զորակոչը,
	Ընդունվել է
Հիմք ընդունելով ՀՀ կառավարության 2023 թվականի մարտի 23-ի N 383-Ն որոշման հավելված N 1-ի 17-րդ կետով սահմանված կարգավորումը՝ «17. Սույն կարգի հիմքով տարկետում ստացած քաղաքացիները նույն կամ հաջորդ կրթական աստիճանների համար չեն կարող հավակնել ու տարկետում ստանալ ՀՀ կառավարության 2018 թվականի ապրիլի 12-ի N 451-Ն որոշմամբ սահմանված կարգով», քաղաքացու տվյալները հանվել է նախագծից:

	3. Գուրգեն Դավիդի Գրիգորյանը (ծնված՝ 11.05.2000թ.), Վահան Արթուրի Մարտիրոսյանը (ծնված՝ 28.11.2000թ.), Հենրիկ Սերգոյի Աբգարյանը (ծնված՝ 02.07.2000թ.) և Ալեքսանդր Վանիկի Մարտիրոսյանը (ծնված՝ 18.04.2000թ.) օրենքով սահմանված տարբեր հիմքերով նախկինում ստացել են տարկետումներ, որոնց ժամկետները չեն ավարտվել 2023թ. ամառային զորակոչի ժամանակ: Այդ կապակցությամբ նշված քաղաքացիների մասով նախագծում պետք է սահմանվի, որ տրվող տարկետումն ուժի մեջ է մտնում գործող տարկետումների ժամկետի ավարտման օրվանից,	
	Ընդունվել է

	4. Հովհաննես Սամվելի Աբգարյանին (ծնված՝ 01.08.1998թ.) տարկետում տալու անհրաժեշտություն չկա, քանի որ 2023թ. ամառային զորակոչի ժամանակ Հ. Աբգարյանին օրենքով սահմանված հիմքով տրվել է տարկետում մինչև նրա 27 տարին լրանալու օրը,
	Ընդունվել է

	5. Միքայել Սամվելի Թորոսյանը (ծնված՝ 05.05.1999թ.) 2020թ. ամառային զորակոչին զորակոչվել է շարքային կազմի պարտադիր զինվորական ծառայության, 12.02.2021թ. օրենքով սահմանված հիմքով վաղաժամկետ արձակվել է զինվորական ծառայությունից և հաշվառվել է ՀՀ ԶՈՒ պահեստազորում, 2024թ. ամառային զորակոչի ժամանակ ունի օրենքով սահմանված կարգով իր հաշվառման մարմին ներկայանալու պարտավորություն: Քանի որ Մ. Թորոսյանը հաշվառված է ԶՈՒ պահեստազորում՝ նրան հնարավոր չէ ՀՀ կառավարության որոշմամբ տրամադրել տարկետում, որի կապակցությամբ առաջարկում ենք նրա տարկետման հարցին անդրադառնալ 2024թ. ամառային զորակոչի ժամանակ:
	Ընդունվել է

	1. Արդարադատության նախարարություն
	05.12.2023թ.

	
	/27.1/51403-2023

	1. «Կրթության և գիտության բնագավառներում նշանակալի նվաճումներ ունեցող քաղաքացիներին շարքային կազմի պարտադիր զինվորական ծառայության 2023 թվականի ձմեռային զորակոչից տարկետում տալու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:

	Ընդունվել է


	1. Վարչապետի աշխատակազմի պետաիրավական վարչության
	09.01.2024թ

	
	02/10.39/590-2024


	1.Նախագծով առաջարկվում է մի շարք քաղաքացիների տարկետում տալ շարքային կազմի պարտադիր զինվորական ծառայության 2023 թվականի ձմեռային զորակոչից: Այս առումով հարկ է նկատել, որ նախագծում հիշատակվող Ալեքսանդր Մարտիրոսյանի վերաբերյալ նախագծին կից ներկայացված փաստաթղթերում բացակայում են վերջինիս կողմից Կրթության, գիտության, մշակույթի և սպորտի նախարարություն ներկայացման ենթակա որոշ փաստաթղթեր (գիտության և կրթության բնագավառներում քաղաքացու գործունեությունը հաստատող, ուսումնառության շրջանակներում միջին որակական գնահատականի և հրապարակված գիտական հոդվածների վերաբերյալ տեղեկատվությունը), ինչը հնարավորություն չի տալիս գնահատելու Հայաստանի Հանրապետության կառավարության 2018 թվականի ապրիլի 12-ի N 451-Ն որոշման հավելվածի 3-րդ և 8-րդ կետերի պահանջների պահպանված լինելու հանգամանքը։
	Ընդունվել է
Նախագծին կից ներկայացվել է Ալեքսանդր Մարտիրոսյանի փաստաթղթերի փաթեթը:

	2․ Նախագծում հիշատակվող Մարտին Միրզոյանի վերաբերյալ նախագծին կից ներկայացված փաստաթղթերում բացակայում են վերջինիս՝ ասպիրանտուրայի կրթական ծրագրով դիմորդ հանդիսանալու փաստը հավաստող փաստաթղթերը, որը հնարավորություն չի տալիս գնահատելու Հայաստանի Հանրապետության կառավարության 2018 թվականի ապրիլի 12-ի N 451-Ն որոշման հավելվածի 8-րդ կետի պահանջների պահպանված լինելու հանգամանքը (քաղաքացու կողմից ներկայացված էլեկտրոնային գրագրությունը չի հավաստում նրա՝ ասպիրանտուրայի կրթական ծրագրով դիմորդ հանդիսանալու հանգամանքը)։
	Ընդունվել է մասնակի
Մարտին Միրզոյանի կողմից ներկայացված փաստաթղթերում առկա է հիմք նրա կողմից Ուլսանի գիտության և տեխնոլոգիայի ինստիտուտի ասպիրանտուրա ընդունվելու համար դիմելու մասին: 
Միևնույն ժամանակ պետք է նկատի ունենալ, որ քաղաքացին 08.01.2024թ. հմ. Մ֊631-2024 դիմում է ներկայացրել Կրթության, գիտության, մշակույթի և սպորտի նախարարություն, հայտնելով, որ մագիստրատուրայում իր ուսումնառությունը երկարաձգվել է կապված ավարտական հետազոտության ծավալներով և թեզի պաշտպանության ժամկետներով: Հիմք ընդունելով վերը նշված տեղեկատվությունը, նրա տվյալները հանվել են «Կրթության և գիտության բնագավառներում նշանակալի նվաճումներ ունեցող քաղաքացիներին շարքային կազմի պարտադիր զինվորական ծառայության 2023 թվականի ձմեռային զորակոչից տարկետում տալու մասին» ՀՀ կառավարության որոշման նախագծից:



